
Зоз вимаганьом за прерозподзельованє средствох нє мож ви-
магац звекшанє розходох хтори ше одноша на людски ресурси.

Средства мож прерозподзелїц аж по доставаню согласносци у 
писаней форми або зоз подписованьом анексу контракту.

Член 14.

Здруженє, фонд, односно фондация длужни додзелєни сред-
ства хасновац законїто и наменково, а нєпотрошени средства вра-
циц до буджету АП Войводини. 

Здруженє, фонд, односно фондация длужни Покраїнскому се-
кретарияту – у складзе зоз контрактовима обовязками – доручиц 
звит о наменковим трошеню средствох, у чаше 15 дньох по реа-
лизациї програми або проєкту, односно по 31. децембер чечуцого 
року, з одвитуюцу документацию.

Формулар звиту зоз пасуса 2. того члена утвердзи Покраїнски 
секретарият.

Здруженє, фонд, односно фондация длужни – по вимаганю По-
країнского секретарияту – дополнїц звит о трошеню средствох.

Член 15.

Покраїнски секретарият провадзи реализацию програмох/
проєктох хтори софинансує, у складзе зоз тоту одлуку.

Провадзенє реализациї програмох/проєктох облапя:

1) обовязку здруженя, фонду, односно фондациї информовац 
Покраїнски секретарият о реализациї програмох/проєктох 
у терминох яки одредзени зоз контрактом;

2) препатранє звитох з боку Покраїнского секретарияту;
3) мониторинґ нащиви представительох Покраїнского секре-

тарияту;
4) обовязку здруженя, фонду, односно фондациї оможлївиц 

представительом Покраїнского секретарияту окончиц 
увид до релевантней документациї хтора настала под час 
реализациї програми/проєкту;

5) зберанє информацийох од хасновательох програми/проєкту;
6) инши активносци яки предвидзени зоз контрактом.

На информованє, доручованє, препатранє и прецену звиту, мо-
ниторинґ и звит о мониторинґ нащиви ше применює акт з хторим 
ше ушорює стимулованє програмох або часци средствох хтори 
хибя за финансованє програмох од явного интересу, хтори реа-
лизую здруженя. 

Член 16.

У случаю подозривосци же додзелєни средства нє хасновани на-
менково, Покраїнски секретарият поруша поступок пред покраїн-
ским орґаном управи цо компетентни за буджетну инспекцию, пре 
контролу наменкового и законїтого хаснованя средствох.

Член 17.

Здруженє, фонд, односно фондация хтори додзелєни средства 
нє вихасновали, хтори додзелєни средства хасновали нєнаменко-
во або нє доручели звит о трошеню средствох, длужни врациц 
додзелєни средства, з припадаюцу камату.

Покраїнски секретарият нє додзелї средства здруженьом, фон-
дом, односно фондацийом хтори нє поднєсли звит о трошеню и хас-
нованю додзелєних средствох за предходни рок, односно за хтори 
ше утвердзи зоз звиту же нєнаменково потрошели тоти средства.

Член 18.

Покраїнски секретарият нє подпише контракт зоз здруженьом, фон-
дом, односно фондацию у случаю кед здруженє, фонд, односно фонда-
ция ма евидентовани основи и налоги о примушуюцим наплацованю.

Член 19.

Здруженє, фонд, односно фондация длужни на своїх поволан-
кох, брошурох, аудио-визуалних и електронских презентацийох, 
як и на другим друкованим материялу або на инши одвитуюци 
способ обявиц же у софинансованю участвовал Покраїнски се-
кретарият.

Здруженє, фонд, односно фондация ма обовязку доручиц По-
країнскому секретарияту поволанки за програми/проєкти, як и 
доручиц прикладнїки аудио-визуалней и литературней творчос-
ци, у чиїм софинансованю участвовал Покраїнски секретарият.

Член 20.

Покраїнски секретарият вироби звит о реализованей финан-
сийней потримовки програмом/проєктом здруженьом, фондом, 
односно фондацийом у предходним календарским року, обяви го 
на урядовим интернет-боку Покраїнского секретарияту и порта-
лу е-Управа и доручи Покраїнскей влади.

Член 21.

Зоз ступаньом на моц тей одлуки, престава важиц Покраїнска 
скупштинска одлука о додзельованю буджетних средствох орґа-
низацийом националних меншинох – националних заєднїцох 
(«Службени новини АПВ», число 14/2015).

Поступки почати по одредбох Покраїнскей скупштинскей 
одлуки о додзельованю буджетних средствох орґанизацийом 
националних меншинох – националних заєднїцох («Службени 
новини АПВ», число 14/2015), буду закончени по одредбох тей 
одлуки.

Член 22.

Тота одлука ступа на моц осми дзень по обявйованю у «Служ-
бених новинох Автономней Покраїни Войводини». 

СКУПШТИНА АВТОНОМНЕЙ ПОКРАЇНИ ВОЙВОДИНИ

ПРЕДСИДАТЕЛЬ
СКУПШТИНИ АП ВОЙВОДИНИ,

Иштван Пастор, с.р.

162.

На основи члена 31. алинея 2. Статута Автономней Покраїни 
Войводини («Службени новини АПВ», число 20/14) и члена 115. 
пасус 5. Закона о националних совитох националних меншинох 
(«Службени глашнїк РС», число 72/09, 20/14 – Одлука УС РС, 
55/14 и 47/18),

Скупштина Автономней Покраїни Войводини, на схадзки хто-
ра отримана 13. фебруара 2019. року, принєсла

ПОКРАЇНСКУ СКУПШТИНСКУ ОДЛУКУ
О СПОСОБЕ И КРИТЕРИЮМОХ ЗА ДОДЗЕЛЬОВАНЄ 

БУДЖЕТНИХ СРЕДСТВОХ ЗА НАЦИОНАЛНИ СОВИТИ 
НАЦИОНАЛНИХ МЕНШИНОХ

1. ОСНОВНИ ОДРЕДБИ

Член 1.

Зоз тоту покраїнску скупштинску одлуку (у дальшим тексту: 
Одлука) ше ушорює способ и критериюми за додзельованє сред-
ствох за финансованє роботи националних совитох националних 
меншинох (у дальшим тексту: национални совити) зоз шедзиском 
на териториї Автономней Покраїни Войводини (у дальшим тек-
сту: АП Войводина).

Средства зоз пасуса 1. того члена ше хаснує за финансованє:

1. стаємних трошкох националних совитох;
2. порядних дїялносцох националних совитох.

Средства за наменки зоз пасуса 2. того члeна ше обезпечує у 
буджету АП Войводини и водзи ше их на окремним буджетним 
роздїлу покраїнского орґану управи цо компетентни за обласц 
националних меншинох – националних заєднїцох (у дальшим 
тексту: Покраїнски секретарият).

Член 2.

Право на додзельованє средствох маю реґистровани национал-
ни совити зоз шедзиском на териториї АП Войводини, под усло-
вийом:

–  же число припаднїкох националней меншини – национал-
ней заєднїци, хтору вони представяю на териториї АП Во-
йводини, твори вецей як половку вкупного числа припад-
нїкох тей националней меншини – националней заєднїци у 
Републики Сербиї, або

–  же число припаднїкох националней меншини – национал-
ней заєднїци, хтору вони представяю на териториї АП Во-
йводини, векше як 10.000, по урядових податкох Републич-
ного заводу за статистику Сербиї, на основи остатнього по-
пису жительства.

Национални совити хтори маю шедзиско на териториї АП Во-
йводини, алє нє виполнюю условия за додзельованє средствох 
зоз пасуса 1. того члена, маю право на додзельованє средствох, 
у висини до найвецей 1% опредзелєних буджетних средствох за 
календарски рок.

2. ФИНАНСОВАНЄ СТАЄМНИХ ТРОШКОХ НАЦИОНАЛНИХ 
СОВИТОХ

Член 3.

До стаємних трошкох националного совиту ше рахує:

1)  трошки за закупйованє и хаснованє просторийох нацио-
налного совиту;

2)  заробки, порциї и доприноси занятих у националним со-
виту;

3)  гонорари и доприноси за окончену роботу за потреби на-
ционалного совиту;

4)  драгово трошки и дньовнїци за службени путованя;
5)  набавка канцеларийного материялу и опреми за роботу 

националного совиту;
6)  кнїжководительни услуги;
7)  трошки рочней ревизиї;
8)  трошки отримованя интернет-боку националного совиту.

Средства за финансованє стаємних трошкох националних 
совитох ше додзелює так же ше 25% вкупно опредзелєних сред-
ствох розпоредзує у єднаких часцох шицким националним сови-
том зоз члена 2. пасус 1. тей одлуки, док ше остаток 75% додзелює 
у складзе зоз критериюмами и систему бодованя, яки утвердзени 
з одредбами Одлуки (у дальшим тексту: остаток средствох за фи-
нансованє стаємних трошкох).

Член 4.

Остаток средствох за финансованє стаємних трошкох ше 
розпоредзує по шлїдуюцих критериюмох:

–  число припаднїкох националней меншини – националней 
заєднїци хтору национални совит представя на териториї 
АП Войводини, по урядових податкох Републичного заво-
ду за статистику, на основи остатнього попису жительства;

–  число установох и глашнїкох националней меншини – на-
ционалней заєднїци у обласци култури, число оддзелєньох 
у установох образованя и воспитаня, число установох и 

глашнїкох у обласци информованя, число єдинкох локал-
ней самоуправи, месних заєднїцох або населєних местох 
у хторих язик и писмо националней заєднїци у службеним 
хаснованю на териториї АП Войводини.

Член 5.

Остаток средствох за финансованє стаємних трошкох ше дод-
зелює у складзе зоз Систему бодованя, хтора твори состойну часц 
Одлуки, на шлїдуюци способ:

–  30% средствох ше додзелює националним совитом зроз-
мирно процентуалней заступеносци припаднїкох нацио-
налней меншини – националней заєднїци хтору тот нацио-
нални совит представя, у одношеню на вкупне число при-
паднїкох националних меншинох – националних заєднї-
цох, чийо национални совити маю шедзиско на териториї 
АП Войводини;

–  70% средствох ше додзелює у штирох єднаких часцох – за 
обласц култури, образованя, информованя и службеного 
хаснованя язика и писма.

3. ФИНАНСОВАНЄ ПОРЯДНЕЙ ДЇЯЛНОСЦИ НАЦИОНАЛНИХ 
СОВИТОХ

Член 6.

До трошкох порядней дїялносци националного совиту ше 
учишлює:

1)  финансованє або софинансованє програмох и проєктох у 
обласци образованя, култури, информованя и службеного 
хаснованя язика и писма националней меншини;

2)  финансованє роботи установох, фондацийох и привред-
них дружтвох, чий снователь або соснователь национални 
совит або чийо сновательни права часточнє або у цалосци 
пренєшени на национални совит.

Средства за порядну дїялносц националних совитох ше додзе-
лює так же ше 30% вкупно розполагаюцих средствох розпоред-
зує у єднаких часцох шицким националним совитом зоз члена 2. 
пасус 1. тей одлуки, док ше остаток 70% додзелює у складзе зоз 
критериюмами и систему бодованя, яки утвердзени з одредбами 
Одлуки (у дальшим тексту: остаток средствох за финансованє по-
рядней дїялносци).

Член 7.

Остаток средствох за финансованє порядней дїялносци ше дод-
зелює по шлїдуюцих критериюмох:

–  число припаднїкох националней меншини – националней 
заєднїци хтору национални совит представя на териториї 
АП Войводини, по урядових податкох Републичного заво-
ду за статистику, на основи остатнього попису жительства;

–  число установох, фондацийох, привредних дружтвох и 
орґанизацийох зоз шедзиском на териториї АП Войводи-
ни, чий снователь або соснователь национални совит, уста-
нова, фондация, привредне дружтво и други орґанизациї, 
чийо сновательни права часточнє або у цалосци пренєшени 
на национални совит, а чия дїялносц од окремней значнос-
ци за унапредзованє и розвой правох националних менши-
нох – националних заєднїцох у обласци култури, образова-
ня, информованя и хаснованя язика и писма.

Член 8.

Остаток средствох за финансованє порядней дїялносци ше дод-
зелює у складзе зоз Систему бодованя, хтора твори состойну часц 
тей одлуки, на шлїдуюци способ:

–  70% средствох ше додзелює националним совитом, зроз-
мирно процентуалней заступеносци припаднїкох нацио-
налней меншини – националней заєднїци хтору тот нацио-

нални совит представя, у одношеню на вкупне число при-
паднїкох националних меншинох – националних заєднї-
цох, чийо национални совити маю шедзиско на териториї 
АП Войводини;

–  30% средствох ше додзелює зрозмирно числу установох, 
фондацийох, привредних дружтвох и орґанизацийох зоз 
члена 7. пасус 1. алинея 2.

4. ЗАЄДНЇЦКИ ОДРЕДБИ О СПОСОБЕ ФИНАНСОВАНЯ 
РОБОТИ НАЦИОНАЛНИХ СОВИТОХ

Член 9.

Средства за финансованє роботи националного совиту ше 
додзелює на шлїдуюци способ: 50% средствох опредзелєни зоз 
буджетом АП Войводини ше додзелює за финансованє стаємних 
трошкох националних совитох, а 50% – за финансованє порядней 
дїялносци националного совиту у календарским року.

Член 10.

Национални совити длужни – на вимаганє Покраїнского се-
кретарияту – доручиц вимагани податки, у чаше и на способ яки 
утвердзи Покраїнски секретарият.

Руководитель Покраїнского секретарияту формує комисию 
хтора розпатра и бодує шицки доручени податки и утвердзує 
вкупне число бодох и предклада висину додзельованя средствох 
по националним совиту.

Член 11.

О висини додзелєних средствох националним совитом, зоз ри-
шеньом одлучує руководитель Покраїнского секретарияту.

Ришенє зоз пасуса 1. того члeна зоз таблїчковим препатрунком 
у хторим дати податки о додзельованю средствох ше обявює на 
интернет-презентациї Покраїнского секретарияту.

Ришенє зоз пасусу 1. того члена конєчне.

Член 12.

Покраїнски секретарият преноши додзелєни средства на ра-
хунки националних совитох, на основи контрактох, у складзе з 
динамику прилїву средствох до буджету АП Войводини.

Член 13.

Национални совити длужни додзелєни средства хасновац за-
конїто и наменково.

Национални совити длужни Покраїнскому секретарияту, у 

складзе зоз контрактовима обовязками, доручиц звит о наменко-
вим трошеню средствох, найпознєйше по 31. януар чечуцого року 
за предходни рок.

Формулар звиту зоз пасуса 2. того члена утвердзи Покраїнски 
секретарият.

Национални совити длужни – по вимаганю Покраїнского се-
кретарияту – дополнїц звит о трошеню средствох.

Член 14.

У случаю подозривосци же додзелєни средства нє хасновани 
наменково, Покраїнски секретарият поруша поступок пред по-
країнским орґаном управи цо компетентни за буджетну инспек-
цию, пре контролу наменкового и законїтого хаснованя сред-
ствох.

Член 15.

Покраїнски секретарият нє додзелї средства националним со-
витом хтори нє поднєсли звит о трошеню и хаснованю додзелє-
них средствох за предходни рок, односно за хтори ше утвердзи 
зоз звиту же нєнаменково потрошели достати средства.

Член 16.

Покраїнски секретарият нє подпише контракт зоз национал-
ним совитом кед национални совит ма евидентовани основи и 
налоги о примушуюцим наплацованю.

5. ПРЕХОДНИ И ЗАКОНЧУЮЦИ ОДРЕДБИ

Член 17.

Зоз ступаньом на моц тей одлуки, престава важиц Покраїнска 
скупштинска одлука о способе и критериюмох за додзельованє 
буджетних средствох за национални совити националних мен-
шинох («Службени новини АПВ», число 54/2014).

Член 18.

Тота одлука ступа на моц осми дзень по обявйованю у «Служ-
бених новинох Автономней Покраїни Войводини».

СКУПШТИНА АВТОНОМНЕЙ ПОКРАЇНИ ВОЙВОДИНИ

101 Число: 40-17/2019-01
Нови Сад, 13. фебруарa 2019. року

ПРЕДСИДАТЕЛЬ
СКУПШТИНИ АП ВОЙВОДИНИ,

Иштван Пастор, с.р.

СИСТЕМА БОДОВАНЯ

СТАЄМНИ ТРОШКИ НАЦИОНАЛНОГО СОВИТУ

КРИТЕРИЮМИ БОДИ

КУЛТУРА

заводи за културу 50

локални културни центри зоз ясним националним характером 15

институциї за очуванє националного идентитету 15

професийни театри 50

професийни театрални сцени на язику националней меншини 25

видавательни хижи на язикох националних меншинох 50

видаванє часописох за културу 25

вецейязични часописи 5

ОБРАЗОВАНЄ

предшколске образованє (число оддзелєньох)

на язику националней меншини 20

двоязичне образованє 10

основне образованє (число оддзелєньох)

на язику националней меншини 20

виучованє язика зоз елементами националней култури 10

штреднє образованє (число оддзелєньох)

на язику националней меншини 20

виучованє язика зоз елементами националней култури 10

ИНФОРМОВАНЄ

друковани медиї (число глашнїкох)

на язику националней меншини

дньово новини 70

тижньово новини 50

двотижньово або мешачни новини 25

тромешачни новини 15

вецеймешачни або рочни новини 5

двоязични новини/вецейязични новини

тижньово новини 10

двотижньово або мешачни новини 5

електронски медиї (длужина програми на мешачним уровню)

радио програма (за кажду годзину емитованя програми) 1

телевизийна програма (за кажду годзину емитованя програми) 1

СЛУЖБЕНЕ ХАСНОВАНЄ ЯЗИКА И ПИСМА НАЦИОНАЛНЕЙ МЕНШИНИ

число єдинкох локалней самоуправи на териториї АП Войводини (за кажду єдинку) 50

число месних заєднїцох або населєних местох на териториї АП Войводини (за кажду месну заєднїцу) 10

ПОРЯДНИ ТРОШКИ НАЦИОНАЛНОГО СОВИТУ

 число установох, фондацийох, привредних дружтвох и орґанизацийох зоз шедзиском на териториї АП Вой-
водини, чий снователь або соснователь национални совит 1

 число установох, фондацийох, привредних дружтвох и орґанизацийох, чийо сновательни права часточнє 
або у цалосци пренєшени на национални совит 1

163.

На основи члена 31. пасус 1. алинея 2. и 7. Статута Автономней 
Покраїни Войводини («Службени новини АПВ», число 20/2014), 
а у вязи зоз членом 37. пасус 2. Закона о явним длустве («Служ-
бени глашнїк РС», число 61/2005, 107/2009, 78/2011 и 68/2015), 
Скупштина Автономней Покраїни Войводини, на схадзки хтора 
отримана 13. фебруара 2019. року, п р и н є с л а

ПОКРАЇНСКУ СКУПШТИНСКУ ОДЛУКУ
О ЗАДЛУЖОВАНЮ ЗА ФИНАНСОВАНЄ КАПИТАЛНИХ 

ИНВЕСТИЦИЙНИХ РОЗХОДОХ

Член 1.

Зоз покраїнску скупштинску одлуку о задлужованю за финан-
сованє капиталних инвестицийних розходох (у дальшим тексту: 
Одлука) ушорює ше запровадзованє задлужованя пре финансованє 
капиталних инвестицийних розходох, рамики у яких ше задлужо-
ванє може вивершиц, як и овласценя за його запровадзованє.

Член 2.

Обовязки по основи явного длуства Автономней Покраїни 
Войводини, по параметрох на дзень 31. децембра 2018. року, 
виноша 5.854.005.567,36 динари на мено главнїци длуства, док 
проєктована камата, по контрактових каматних стопох, виноши 
267.393.338,18 динари.

Член 3.

Задлужованє Автономней Покраїни Войводини ше, по тей 
одлуки, окончує пре финансованє капиталних инвестицийних 
розходох, односно пре унапредзованє инфраструктурних капа-
цитетох институцийох чий снователь Автономна Покраїна Во-
йводина у обласци системи здравственей защити – за набавку 
медицинскей и нємедицинскей опреми.

Член 4.

Длугорочне задлужованє, у складзе зоз тоту одлуку, може буц 
найвецей 1.000.000.000,00 динари з валутну клаузулу / индексо-
ване у иножемней валути евро (EUR), по штреднїм курсу Народ-
ней банки Сербиї на дзень поцагованя кредиту, з фиксну каматну 
стопу по найвецей 3,0%, хтору ше будзе обраховйовац з при-
меньованьом простого интересного рахунку, на период найменєй 
пейц роки, плус ґрейс период у тирваню єдного (1) рока, односно 
на период найвецей шейсц (6) роки, з полрочним одплацованьом 
ануитетох по основи главнїци длуства.

Член 5.

Задлужованє пре обезпечованє средствох яки нєобходни за 
финансованє капиталних инвестицийних розходох, односно уна-
предзованє инфраструктурних капацитетох институцийох чий 
снователь Автономна Покраїна Войводина, зоз члена 3. тей одлу-
ки ше запровадзи зоз контрактованьом рамикового длугорочного 
кредиту у дїловней банки, хтори ше реализує у траншох у чаше 


